
Go seasfaigh Contae Phort Láirge do phobal ghníomhach, marthanach, atá láidir agus a chuireann dea-chaighdeán saoil ar fáil do ghach duine.



a
Rudaí Réamhgníomhacha agus Tionscnaíochta a thógaint ar bord agus a spreagadh sa Chontae.  Tugaimid spreagadh do bhaill na Comhairle agus an daonra leathan creatlach a bhunú agus a dhearbhú do pholasaithe agus socruithe sa chontae, i dtreo is go mbeidh sé ar fáil do ghach duine agus go mbeidh sé sásúil dá riachtanais agus dá ndearcaidh.
b.
Cloígh le prionsabail na Follúnaithe.  Is é atá i bhforbairt follúnaithe ná ‘development which meets the needs of the present without compromising the ability of future generations to meet their own needs’. (Bruntland Report, 1987).  Caithfimid ár n-acmhainní nádúrtha a chaomhnú agus a fhorbairt ag ráta, agus i slí a chabhraíonn le daoine a riachtanais freacnairc a fháil, ach a chabhraíonn, chomh maith, leis an nglúin atá le teacht a gcuid riachtanais a shásamh.  Úsáidtear an inbhuaine chun cothromú a fháil idir an eacnamaíocht agus an saol, a chomhroinneann daoine leis an nádúr dúchasach, i dtreo is gur féidir le cultúr fás agus gníomhú go h-éifeachtach.
c.
Bí soiléir nuair a luaitear Pobal.  Tá go leor pobail ilghnéitheach d’áit agus de spéis sa Chontae.  Geallann an Chomhairle go mbeidh plé oscailte eatarthu.  
d.
Bród agus muinín a bheith againn as ár n-Ionannais.  Tá contae álainn againn agus thug daoine ó Phort Láirge tacaíocht, go stairiúil, d’fhorbairt an Stáit agus do smaointe nua a chur chun cinn.
e
Saol Dea-Chaighdeánach a chuir ar fáil do ghach éinne.  Tá timpeallacht éagsúil, lán de radharcanna, neamh-loite againn, agus teastaíonn uainn í a caomhnú, agus a buntáistí a chur ar fáil do ghach éinne.
Is é an bun-coincheap d’fhorbairt inbhuanaithe ná go bhfeictear ar dhreacanna eacnamaíochta, sóisialta agus timpeallachta go léir le chéile, agus nílid i dtreis lena chéile. Tá gá le socrú a fháil idir gníomhaireacht daonna, chomh maith le forbairt agus le caomhnú na timpeallachta. Is é bunús an bhun-coincheap seo ná go bhfuil forbairt eacnamaíochta agus shóisialta fad-téarmach thar a bheith riachtanach chun dea-shaol a choiméad agus a fhorbairt do ghach éinne, agus caithfidh timpeallacht sláintiúil, éagsúil a bheith ar fáil chun an fhorbairt seo a dhéanamh.  

Tá an Plean Forbartha Reachtúil seo curtha le chéile ag Comhairle Chontae Phort Láirge i gcomhréiteacht le phrionsabail “Clár 21” maidir le pleanáil agus forbairt eacnamaíochta, shóisialta agus fhisiciúil.

CAIBIDIL 1

RÉAMHRÁ AN PHLEAN FORBARTHA
Glacadh go foirmeálta leis an bPlean Forbartha Contae seo ar 11ú d’Iúil 2005. Ullmhaíodh é thar tréimhse dhá bhliain de réir nósanna imeachta an Achta um Phleanáil agus Forbairt 2000. 

Cuireadh an Plean i bhfeidhm go foirmeálta ar an 8ú Lúnasa 2005.

Is é atá ann ná Plean Forbartha sé bliana do Chontae Phort Láirge a leagann amach Polasaí Pleanála na Comhairle don chontae don tréimhse sin. Fanfaidh an Plean in áit, cé go bhfuil sé faoi réir athruithe sealadacha, go dtí 2011.

Droichead na hAbha Móire, An Cheapach Choinn

1.1 Comhthéacs Dlíthiúil

Mar Údarás Pleanála, tá sé de dhualgas ar Chomhairle Contae Phort Láirge, Plean Forbartha a dhéanamh amach dá limistéar feidhmeach agus athbhreithniú a dhéanamh air gach sé bhliain. Tá an bunús dlíthiúil de seo ar fáil san Acht Pleanála agus Forbartha, 2000-2002. Cuireann Plean Forbartha an Chontae straitéis iomlán le chéile do phleanáil cheart agus d’fhorbairt inbhuanaithe an Chontae. 

Is é Plean Forbartha an Chontae seo, an chéad Phlean don Chontae a cuireadh le chéile faoin Acht Pleanála agus Forbartha, 2000-2002. Leagan an tAcht amach go soiléir na míreanna gur gá a bheith sa Phlean Forbartha.  Ní féidir breithniú a thabhairt ach i gcásanna a bhaineann le pleanáil cheart agus le forbairt fhollúnaithe sa Chontae. Mar achoimre, caithfidh an Plean straitéis leathan do phleanáil cheart agus d’fhorbairt fhollúnaithe an limistéir a chur le chéile, déanta de ráiteas scríofa agus plean/pleananna le leagadh amach a dhéanamh ar chuspóirí forbartha Contae Phort Láirge, a bheidh i gcomhthréir, chomh fada agus is féidir, le Pleananna, Polasaithe agus Straitéisí Náisiúnta a bhaineann le pleanáil cheart agus le forbairt fhollúnaithe.
Ta sé de dhualgas ar an bplean forbartha, ó thaobh na bhforálacha den Acht Pleanála agus Forbartha, 2002-2002, cuspóirí a chur san áireamh do: 


a) Chriosú talún a úsáidfaí go h-iomlán nó go príomha de limistéirí áirithe nó d’aidhmeanna áirithe agus san áit a cheapann an t-údarás pleanála gur cóir pleanáil cheart agus forbairt fhollúnaithe den limistéir a n-úsáid mar a thaispéantar,
b) Sholáthar nó éascaíochtú de bhonneagar, mar shampla, iompar, áiseanna fuinnimh agus cumarsáide, soláthar uisce, aisghabháil drámhaíola agus éascaíochtaí diúscairte dramhaíola, seirbhísí uisce drámhaíola, agus áiseanna choimhdeacha;

c) Chaomhnú agus cosaint na timpeallachta a thógaint san áireamh go speisialta: dúchas seandálaíochta agus nádúrtha chomh maith le cosaint na láithreáin Eorpacha agus aon láithreacha eile ar féidir a lua anseo;
d) Chomhthathú a bhaineann le pleanáil agus le forbairt inbhuanaithe an limistéir agus le riachtanais sóisialta, pobail agus cultúrtha an limistéir agus na daoine ann;

e) Chaomhnú de charachtar radharcanna tíre na háite, agus don mhéid, i dtuairim an údaráis phleanála, go bhfuil gá le pleanáil cheart agus le forbairt fhollúnaithe, chomh maith le caomhnú na radharcanna agus ionchaisí chomh maith le háiseanna caithimh aimsire na n-áiteanna agus áilleacht nádúrtha;

f) Chosaint de struchtúir, nó codanna de struchtúir, a bhfuil spéis sheandálaíochta, stairiúil, ailtireachta, ealaíne, chultúrtha, eolaíochta, shóisialta nó theicniúil ag baint leo;

g) Chaomhnú carachtar de limistéir chaomhnaithe ailtireachta;

h) Fhorbairt agus athnuachan ar limistéir a bhfuil gá le hathghineadh iontu;

i) Lóistín a sholáthar don lucht siúil, agus úsáid a bhaint as láithreacha áirithe chuige seo;

j) Chaomhnú, feabhsú agus méadú ar dheiseanna agus ar áiseanna taitneamhacha;

k) Rialú, maidir leis an dTreorach um Thimpistí Móra agus aon reachtaíocht, faoi aon dhlí, a thugann éifeacht don Treorach sin, trí – 

i) Thionscnaimh nua a bhunú,

ii) Athrú ar thionscnaimh eiseacha

iii) Fhorbairt i gcomharsanacht a leithéid de thionscnaimh, chun an baol a laghdú, nó na h-iarmhairtí a laghdú, de dhrochthimpiste;

l)
Sholáthar, nó cabhrú leis an soláthar, de sheirbhísí an phobail, mar shampla, scoileanna, “créiseanna”, agus áiseanna eile oideachais nó cúram leanaí, chomh maith le: 

m)
Caomhnú teanga agus d’oidhreacht chultúrtha na Gaeltachta chomh maith le cur chun cinn na Gaeilge mar theanga an phobail.
Chomh maith leis sin, caithfidh an Plean Forbartha a bheith leanúnach, chomh fada agus is féidir, le Pleananna, Polasaithe agus Straitéisí Náisiúnta a bhaineann le pleanáil cheart agus le forbairt fhollúnaithe.

1.2 Struchtúr agus Leagan Amach

Tá an Plean seo déanta suas de ráiteas scríofa agus de léarscáileanna.  Baineann gach caibidil le h-ábhar difrúil agus tá scáthú soiléir déanta ar gach ábhar a bhaineann le polasaí na Comhairle. Soláthraíonn an doiciméad treoirlínte agus caighdeáin fhorbartha, mar atá léirithe i gCaibidil 9.  Tugann na learscáileanna criosaíochta íomhánna soiléire maidir le moltaí an Phlean agus cuspóirí éagsúla na Comhairle.  
San áireamh san aguisín tá liosta de Shuíomhanna Oidhreachta agus Comharthaithe, an Meastóireacht Tírdhreach Spéiriúil, Órdaithe Caomhnaithe na gCrann agus taifead ar na Struchtúir Cosanta.  

Tógann an Plean Forbartha seo áit Phlean Forbartha Chontae Phort Láirge, 1999.
An Réamhrá: Leagann an Ráiteas Dearcaidh/Misin amach creatlach d’fhás an Chontae agus a dhaoine.
Caibidil 1 (an chaibidil seo), léiríonn sé seo comhthéacs dlíthiúil ullmhúcháin an Phlean Forbartha, chomh maith leis an leagadh amach a chur in iúil.
Caibidil 2 
Athbhreithniú ar fhorbairt agus ar chomhthéacs polasaithe Chontae Phort Láirge.  .  

Caibidil 3 
Tá sé seo déanta suas de pholasaithe agus cuspóirí a bhaineann le Lonnaíocht agus straitéisí forbartha do ghach lonnaíocht laistigh de. Beidh baint ag aon pholasaí srl atá scríofa sa chaibidil seo le plé soláthar tithíochta mar atá leagtha amach i gCaibidil 4: Tithíocht.

Caibidil 4 
Díríonn an Chaibidil seo ar iarmhairteanna laistigh den Chontae, agus cuireann sé sonraí san áireamh maidir le soláthar tithíocht shóisialta na Comhairle ó 1999 i leith.
Caibidil 5
Féachann an chaibidil seo ar Fhorbairtí Sóisialta agus Pobail a thagann ó eisiamh sóisialta agus ó sholáthar áiseanna pobal.
Caibidil 6 
Ag déileáil le Forbairt Eacnamaíochta an Chontae, déanann an chaibidil seo staidéar ar struchtúr fostaíochta an Chontae agus cuireann sé polasaithe san áireamh chun struchtúr fostaíochta cothrom agus inbhuanaithe a chur i gcrích..

Caibidil 7 
Pléann an chaibidil seo (faoi Bhonneagar) le h-infheistíocht i mBonneagar bóithre, uisce agus séarachais, chomh maith le sonraí maidir le scéimeanna agus pleananna d’infheistíocht na Comhairle don thodhchaí.
Caibidil 8  
Baineann an chaibidil seo (faoin dTimpeallacht) le pleananna na Comhairle maidir le cosaint na timpeallachta idir nadúrtha agus tógtha.
Caibidil 9 Leagan an chaibidil seo amach na Caighdeáin Fhorbartha, chomh maith leis na h-iarmhairteanna a bheidh á phlé ag an Údarás Pleanála agus iarratais phleanála á phróiseáil acu. Chomh maith leis sin, baineann sé leis na príomh-nithe atá le plé maidir le h-iarratas pleanála a dhéanamh.  Tá cuid de na treoirlínte cuí gur gá le hiarratasóirí a bheith aireach futhu, aitheanta chomh maith. 

Creatlach reachtúil is ea Plean Forbartha an Chontae, is laistigh den chreatlach seo a tharlóidh forbairt iomlán Chontae Phort Láirge thar sé bhliain atá romhainn.  Leagann sé amach polasaithe forbartha fisiciúla Chontae Phort Láirge thar saol an phlean, a chabhróidh le fás eacnamaíochta agus fostaíochta sa Chontae i slí a chaomhnaíonn agus a fheabhsaíonn caighdeán na timpeallachta. Míníonn se chomh maith na h-uirlisí gur cóir a úsáid chun na cuspóirí seo a bhaint amach.
Ráiteas Misin  





Chun an aisling seo a bhaint amach, caithfimid….

1.2  Struchtúr agus   Leagadh Amach





Cad iad cuspóirí an Phlean





Seo leagan amach agus a bhfuil i ngach caibidil………








